
1. UVOD
Prema članu 16. Odluke o organizaciji i djelokrugu rada Općinskog organa uprave općine Sanski Most ( “Sl.glasnik Općine Sanski Most”, broj: 1/18 ),  služba za imovinsko-pravne geodetske  poslove  i katastar nekretnina (u daljem tekstu služba )  obavlja upravne, stručno-operativne, studijsko-analitičke i administrativne  poslove iz oblasti: 

-imovinsko-pravnih odnosa

-eksproprijacije ( potpuna i nepotpuna)

-deeksproprijacije

-dodjele i prodaje  nekretnina u državnom vlasništvu

-prestanka državnog vlasništva na građevinskom zemljištu 

-rješavanja  i drugih stvarno-pravnih odnosa na gradskom građevinskom zemljištu

-održavanje katastra nekretnina i katastra komunalnih uređaja

-provođenje  promjena u katastarskom operatu

-vođenje propisane evidencije i izdavanje isprava iz svoje oblasti

-pripremanje akata iz djelokruga rada koje donosi Općinski načelnik i Općinsko vijeće

-izrađuje informacije, analize, izvještaje i druge stručno-analitičke materijale iz djelokruga rada  službe 

U skladu sa Pravilnikom o unutrašnjoj organizaciji i sistematizaciji radnih mjesta Jedinstvenog općinskog organa uprave općine Sanski Most , Služba ima sistematizovano ukupno 18 radnih mjesta i to: 

  - 1 rukovodeći državni službenik,

  - 8 državnih službenika i 

  - 9 namještenika

       Od sistematizovanih radnih mjesta u ovoj općinskoj službi  upražnjena su slijedeća radna mjesta :

       -  stručni savjetnik za imovinsko-pravne poslove -državni službenik                      1 izvršilac

       -  viši referent za provođenje promjena u katastru nekretnina-namještenik            1 izvršilac        

       -  stručni savjetnik za geodetsko-katastarske poslove-državni službenik               1 izvršilac

       - stručni saradnik za geodetsko-katastarske poslove-državni službenik                 1 izvršilac

      U  Službi za imovinsko-pravne, geodetske  poslove  i katastar nekretnina osnovane su dvije unutrašnje organizacione jedinice i to:

                   -Odsjek  za geodetske poslove i katastar nekretnina

                   -Odsjek za imovinsko-pravne poslove

Katastar je javni registar o nekretninama u kojem se nekretnine pojedinačno određuju i opisuju prema njihovim tehničkim karakteristikama.

Katastarska evidencija u izvornom obliku, se sastoji od katastarskih planova , katastarskog operata i zbirke isprava koje vode i održavaju službe nadležne za poslove katastra u jedinicama lokalne samopurave (JLS).

Katastarski podaci su javni  i njihov pregled je moguć i  putem web preglednika na adresi :
www.katastar.ba                                                                                                                                                     

2. AKTIVNOSTI SLUŽBE NA REALIZACIJI GODIŠNJEG PLANA RADA
2.1. Aktivnosti proizašle iz strateških i drugih programskih dokumenata

Cilj predviđen Planom rada službe za 2020.godinu  je  uspostava digitalnog adresnog registra na području općine Sanski Most. 

U izvještajnom periodu proveden je veliki dio aktivnosti na realizaciji planiranog cilja.

Općinski načelnik je u cilju uspostave adresnog registra sa direktorom Federalne uprave za geodetske i iomvinsko-pravne poslove Sarajevo potpisao i dva ugovora i to;

Ugovor o zajedničkim obavezama pri uspostavi i održavanju podataka adresnog registra na području općine Sanski Most i 

Ugovor o zajedničkom finansiranju poslova uspostave adresnog registra za područje općine Sanski Most .

Ugovor o izradi adresnog registra  potpisan je sa  "Angermeier" d.o.o.Sarajevo 

U skladu sa projektnim zadatkom bilo je potrebno da se izvrši analiza postojećeg stanja adresnog sistema s preporukama za daljnje postupanje,da se uradi plan podjele na naselja, ulice i trgove za sva naseljena mjesta te  plan privremene numeracije objekata brojevima.

Nakon izvršenja svih navedenih obaveza pristupilo bi se fizičkom označavanju naselja, ulica i trgova imenima i zgrada brojevima

Dakle, Projekat se može podijeliti u dvije faze:pripremna faza i faza implementacije.

Pripremna faza obuhvata analizu postojećeg stanja, eventualnu ispravku podjele naseljenih mjesta i naselja, privremeni plan numeracije zgrada brojevima i izradu projektnog zadatka za fazu implementacije.

Pripremna faza je završena.

Faza implementacije sastoji se od administrativne dodjele kućnih brojeva i neposrednog postavljanja kućnih brojeva i izradu GIS-om podržanog adresnog registra.

Da bi se ovaj projekat mogao uspješno realizirati bilo je potrebno osigurati bazu podataka katastra nekretnina, georeferencirane katastarske planove, digitalni ortofoto što krupnije razmjere, prostorni plan i regulacione planove.

2.2. Aktivnosti iz redovne nadležnosti

U periodu od 01.01. do 31.12.2020.godine u ovoj  službi ukupno je zaprimljeno i pokrenuto po službenoj dužnosti  1.935 zahtjeva iz geodetskih i imovinsko-pravnih poslova.

Pored rješavanja ovih zahtjeva, rješavali su se i zahtjevi iz prethodnih godina, koji se iz određenih razloga nisu mogli rješavati u zakonskim rokovima. Prije svega, radi se o postupcima na koje su uloženi redovni ili vanredni pravni lijekovi, postupci u kojima je bilo neophodno da se okončaju neki drugi postupci i radnje da bi se stekli uslovi za rješavanje tih postupaka (predhodno pitanje) i sl.

U toku izvještajnog perioda u upravnim postupcima ukupno je  riješeno 1.515  predmeta.

Ovi postupci se prije svega odnose na provođenje pravosnažnih isprava kroz katastarski operat (rješenja Općinskog suda, rješenja o nasljeđivanju koja su sad u nadležnosti notarskih ureda, sudskih presuda te rješenja koja se donose radi preuzimanja slučaja u katastru u novi program kat.ba, rješenja o izvršenim cijepanjima parcela, uplanama i isplanama objekata), postupci provedenih nepotpunih eksproprijacija zemljišta, kompletiranja građevinskih čestica, rješavanja imovinskopravnih odnosa u projektnim aktivnostima općine, provođenja tehničkih promjena na katastarskom  planu o čemu se donosi rješenje.

Pored rješavanja zahtjeva provođenjem upravnih postupaka, ova služba je obavljala poslove  i rješavala zahtjeve za koje nije bilo potrebno provoditi upravni postupak, pa je takvih zahtjeva u izvještajnom periodu rješeno 1002. 

Takvi postupci se prije svega odnose na upis predbilježbi i zabilježbi, hipoteka, raznih vrsta opterećenja i ograničenja na nekretninama, dostavu podataka institucijama o katastru nekretnina i katastru zemljišta, identifikacije parcela starog i novog operata, istorijati parcela, iskolčenja građevinskih linija, obnove granice parcele, geodetski snimak objekta i sl.  

Dakle, od ukupno zaprimljenih 1935 zahtjeva u protekloj godini, ova služba rješila je 2517 predmeta računajući i predmete iz predhodnih godina a koji su rješeni u izvještajnom periodu.

U okviru izvršenja poslova iz nadležnosti službe , a prvenstveno geodetskog odsjeka,  u većini slučajeva potrebno je prisustvo na terenu u svrhu održavanja rasprava na licu mjesta, cijepanja parcele, iskolčenja građevinske parcele, identifikacije nekretnina na licu mjesta, obnove granice parcele, geodetskog snimanja radi uplane izgrađenih objekata i sl.

Sva geodetska snimanja na terenu obavljaju se GPS instrumentom koristeći podatke mreže

permanentnih stanica F BiH.    

Veliki broj zahtjeva se odnosi na identifikacije parcela, odnosno upoređivanje starog i novog katastarskog operata
koje su neophodne u cilju uspostave Zemljišne knjige u Općinskom sudu Sanski Most.



U Odsjeku  za geodetske poslove i katastar nekretnina  kontinuirano se radi na ažuriranju katastarske evidencije, bilo po zahtjevu stranke ili po službenoj dužnosti.

Promjene kroz katastarski operat za koje nije potreban izlazak na teren , podrazumijevaju provođenje svih javnih isprava predviđenih Zakonom o premjeru i katastru zemljišta i Zakonom o premjeru i katastru nekretnina.

U cilju izrade digitalnog katastra komunalnih uređaja, koji je u skladu sa članom 5. Zakona o katastru komunalnih uređaja ( “Službeni list SRBiH”, br: 21/77, 6/88, “Službeni list RBiH”, br: 4/92, 13/94) u nadležnosti općinskog organa uprave, kontinuirano se prikuplja neophodna dokumentacija o postojećim komunalnim uređajima, od strane korisnika komunalnih uređaja, koji su postavljeni na području općine Sanski Most i to:

1.  Podaci u digitalnom obliku kojima raspolaže korisnik JKP “Vodovod i kanalizacija” d.o.o. Sanski Most, 

2. Podaci u digitalnom obliku kojima raspolaže korisnik J.P. Elektroprivreda BiH d.d. Sarajevo, podružnica “ Elektrodistribucija” Bihać

3. Podaci u digitalnom i analognom obliku kojima raspolaže korisnik DD BH Telecom Sarajevo

U Odsjeku za imovinsko-pravne poslove kontinuirano se obavljaju poslovi vezano za raspolaganje nekretninama u vlasništvu JLS a u skladu sa Zakonom o stvarnim pravima.To se prije svega odnosi na :

-prodaju nekretnina

-kupovinu nekretnina

-zamjenu nekretnina 

-kompletiranje radi oblikovanja građevinske parcele

S tim u vezi ovaj odsjek je u izvještajnom periodu pripremio i predložio Općinskom vijeću na usvajanje :   

-  Jednu (1)  Odluku o prodaji zemljišta u vlasništvu općine Sanski Most (ul.Prvomajska)

- Jednu (1) Odluku o kupovini zemljišta (za potrebe proširenja mezarja Greda)

Nakon stupanja na snagu gore navedenih odluka Općinskog vijeća zaključeni su kupoprodajni ugovori i izvršena uknjižba prava vlasništva u korist kupaca.

 U skladu sa odredbama " Zakona o ekspropijaciji " provode se i postupci nepotpune eksproprijacije putem ustanovljenja prava služnosti , potpune eksproprijacije i deeeksproprijacije, pa su u okviru tih aktivnosti pripremljene i Općinskom vijeću predložene na usvajanje : 
- Četiri   (4 ) Odluke o utvrđivanju javnog interesa  za nepotpunu eksproprijaciju -ustanovljenje  

 prava služnosti i to;

· u svrhu izgradnje sistema navodnjavanja na lokaciji MZ Šehovci i MZ Trnova

· u svrhu rekonstrukcije  nadzemne i podzemne NNM "TIIM" Sanski Most

· u svrhu izgradnje priključnog dalekovoda i STS "Podvidača 5"

· u svrhu izgradnje TS  -10 "Dom mladih" Sanski Most
- Dvije (2) Odluke o utvrđivanju javnog interesa   za potpunu eksproprijaciju nekretnina i to;
      -    u svrhu   izgradnje planiranih eksploatacionih bunara EB1 i EB2 u projektu navodnjavanja   

           (MZ Šehovci i Trnova)
      -   u svrhu izgradnje objekata u sklopu prijemno-otpremne zone i sanaciju-legalizaciju    

           postojeće deponije komunalnog otpada.                                                                                   
 Pored navedenih odluka ova služba je pripremila i predložila Općinskom vijeću na usvajanje :

Odluku o utvrđivanju prosječne konačne građevinske cijene 1 m2 korisne stambene površine na području općine S.Most u 2020.godini i 

Odluku o utvrđivanju visine rente po zonama za 2020.godinu




3. OBRAZLOŽENJE  NEOSTVARENIH  CILJNIH  VRIJEDNOSTI  INDIKATORA

    REALIZACIJE  PLANIRANIH  AKTIVNOSTI
 Iako je bilo planirano da se projekat uspostave digitalnog adresnog registra realizira u toku 2020.godine, Ugovor sa odabranom firmom "Angermeier“ d.o.o. dosta je prolongiran jer je bila uložena žalba na postupak javnih nabavki.Međutim i nakon zaključenja ugovora, sitacija sa izbijanjem pandemije znatno je otežala a ponekad i onemogućavala bilo kakav rad i aktivnosti na ovom projektu.I pored svih prepreka u radu ovaj projekat je u izvještajnom periodu u tehničkom dijelu i završen uz stalne konsultacije sa Federalnom upravom za geodetske poslove.

Preostalo je da se i formalno-pravno, usvajanjem odluka od strane Općinskog vijeća te u konačnici realizacijom usvojenih odluka na terenu, implementira ovaj, za našu općinu, bitan projekat.

4. ZAKLJUČCI I PREPORUKE
Sve predhodno navedene aktivnosti provode se sa ciljem ažuriranja katastra nekretnina, što će uveliko doprinijeti sigurnosti građana prilikom prometa nekretnina i jačanju povjerenja u katastarski operat kao javni registar. 

Projekat registracije nekretnina se provodi na osnovu Sporazuma o finansiranju – Projekat registracije nekretnina između Bosne i Hercegovine i Međunarodne asocijacije za razvoj – IDA , te Odluke o ratifikaciji .

U skladu sa Odlukom o ratifikaciji Projekta registracije nekretnina i Dokumentom o ocjeni projekta biće potrebno u narednom periodu svoje djelovanje usmjeriti ka tome da se :

· osigura sva neophodna stručna i tehnička podrška za uspješnu implementaciju ugovorenih aktivnosti

· planirati potrebna finansijska sredstva u Budžetu pripremiti svu dokumentaciju potrebnu za provođenje konkursne procedure na temelju podataka dostavljenih od strane općine S.Most

· organizirati edukaciju uposlenih u općini S.Most u provođenju aktivnosti usaglašavanja podataka zemljišne knjige i katastra

· sprovesti kampanju informisanja javnosti o aktivnostima projekta 

                                                                                        Pomoćnik općinskog načelnika

                                                                                       Azra Redžić Gazibara, dipl.pravnik

